
ՆԱԽԱԳԱՀՈՒՄ  ԷՐ` ՀԱՄԱՅՆՔԻ 

ՂԵԿԱՎԱՐ  ԹՈՎՄԱՍ  ՇԱՀՎԵՐԴՅԱՆԸ 

ԱՐՁԱՆԱԳՐՈՒՄ ԷՐ`  ԱՇԽԱՏԱԿԱԶՄԻ                                                                                                                                                                            

ՔԱՐՏՈՒՂԱՐ  ՍԱՄՎԵԼ  ՍԱՀԱԿՅԱՆԸ 

 
 

 
 

 

 

 

 
 

Ավագանու 27 անդամներից նիստին մասնակցում էին` Թ. Շահվերդյանը,                                

Շ. Վահանյանը, Ա. Մարկոսյանը, Մ. Մաթևոսյանը, Ա. Բաղդասարյանը,  Ա. Դատումյանը,              

Տ. Հակոբյանը, Ռ․ Տոնոյանը, Տ. Գալստյանը, Ժ. Ավետիսյանը, Ն. Արսենյանը,                               

Մ. Մկրտչյանը,  Ն. Անդրեասյանը, Ս. Բադալյանը, Բ. Վարդանյանը, Գ. Սուքիասյանը,                    

Ա. Զաքարյանը,  Ս. Օվոյանը, Կ․ Առաքելյանը, Գ. Հովհաննիսյանը: 

Նիստին մասնակցում էին նաև համայնքի ղեկավարի տեղակալ Վ. Սաֆարյանը, 

մամուլի քարտուղար Ս. Ասիլյանը, համայնքի ղեկավարի խորհրդական  Հ. Բաղդասարյանը, 

համայնքի ղեկավարի օգնական Ն․ Գևորգյանը, աշխատակազմի  քաղաքաշինության և 

հողաշինության բաժնի պետի տեղակալ Ն․ Մուրադյանը, բաժինների պետեր: 
 

 
 

1. Հաստատվում է նիստի հետևյալ  
 
 
 
 
 

 

 

Օ Ր Ա Կ Ա Ր Գ Ը 
 

 
 

2. Հայաստանի Հանրապետության Արագածոտնի մարզի Աշտարակ համայնքի 2022-2026 

թվականների հնգամյա զարգացման ծրագիրը հաստատելու մասին: 

/Զեկուցող` Ի. Բարսեղյան/ 

3. Հայաստանի Հանրապետության Արագածոտն մարզի Աշտարակ համայնքի վարչական 

տարածքում 2023 թվականի տեղական տուրքերի և վճարների դրույքաչափերը 

սահմանելու  մասին: 

/Զեկուցող` Շ. Վահանյան/ 

4. Հայաստանի Հանրապետության Արագածոտն մարզի Աշտարակ համայնքի 2023 

թվականի  տարեկան բյուջեն հաստատելու մասին: 

/Զեկուցող` Շ. Վահանյան/ 
 



5. Հարկային արտոնություն տալու մասին: 

/Զեկուցող` Շ. Վահանյան/ 

6. Հայաստանի Հանրապետության Արագածոտն մարզի Աշտարակ համայնքի  ավագանու 

11.03.2022թ. N 26-Ա որոշման  մեջ փոփոխություններ և լրացումներ կատարելու մասին: 

/Զեկուցող` Ս. Սահակյան/ 

7. Աշտարակ համայնքի սանիտարական մաքրման ու աղբահանության իրականացման 

կարգերը հաստատելու  մասին: 

/Զեկուցող` Ս. Սահակյան/ 

8. Հայաստանի Հանրապետության Արագածոտն մարզի Աշտարակ համայնքի  ավագանու 

09.12.2022թ. N 178-Ա որոշման  մեջ փոփոխություններ և լրացումներ կատարելու մասին: 

/Զեկուցող` Ս. Սահակյան/ 

9. Աշտարակի համայնքապետարանի <<Աշտարակի մշակույթի պալատ>> համայնքային ոչ 

առևտրային կազմակերպություն ստեղծելու, կանոնադրությունը, կառուցվածքը և 

հաստիքացուցակը հաստատելու մասին:   

/Զեկուցող` Ս. Սահակյան/ 

10․   Հողամասերի նպատակային նշանակությունը փոփոխելու  մասին: 

/Զեկուցող` Ն. Մուրադյան/ 

11․ Գյուղատնտեսական արտադրական շենք-շինությունների կառուցման նպատակով  

հողամասերի նպատակային նշանակությունը փոփոխելու մասին։  

/Զեկուցող` Ն. Մուրադյան/ 

12. Համայնքային սեփականություն հանդիսացող հողամասերը ուղղակի վաճառքով 

օտարելու մասին։   

/Զեկուցող` Ն. Մուրադյան/ 
 

13. Հայաստանի Հանրապետության և Աշտարակի համայնքային սեփականություն 

հանդիսացող որոշ հողամասեր աճուրդ-վաճառքով օտարելու  և վարձակալության 

իրավունքով /մրցույթ/ տրամադրելու թույլտվություն տալու մասին։   

/Զեկուցող` Ն. Մուրադյան/ 

 
 

 

20 - ԿՈՂՄ ՁԱՅՆԵՐ ՍՏԱՑԱԾ ԵՎ ԸՆԴՈՒՆՎԱԾ ՈՐՈՇՈՒՄԸ ԿՑՎՈՒՄ Է ՍՈՒՅՆ ԱՐՁԱՆԱԳՐՈՒԹՅԱՆԸ: 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



 
 
 
 
 
 
 
 
 

Լ Ս Ե Ց Ի Ն - 2 -   Հայաստանի Հանրապետության Արագածոտնի մարզի Աշտարակ 
համայնքի 2022-2026 թվականների հնգամյա զարգացման 
ծրագիրը հաստատելու մասին 

 
 

 

Հարցը ներկայացրեց Աշտարակի համայնքապետարանի աշխատակազմի զարգացման 

ծրագրերի և տուրիզմի բաժնի պետ Իշխան Բարսեղյանը և առաջարկեց, ղեկավարվելով 

<<Տեղական ինքնակառավարման մասին>> օրենքի 18-րդ հոդվածի 1-ին մասի 4-րդ կետի և 

82-րդ հոդվածի պահանջներով, հաստատել Աշտարակ համայնքի 2022-2026 թվականների 

հնգամյա զարգացման ծրագիրը: Ի․ Բարսեղյանը հակիրճ ներկայացրեց ծրագրի հիմնական 

դրույթները։  

Զեկուցողը, մասնավորապես, նշեց, որ համայնքի զարգացման համար նշված 

փաստաթուղթը լինելու է ուղենշային առաջիկա տարիների համար և կախված հնարավոր 

զարգացումներից հնարավոր է ապագայում կատարել համապատասխան փոփոխություններ։ 

Բարձրացված հարցերին համայնքի ղեկավար Թովմաս Շահվերդյանի և Իշխան 

Բարսեղային կողմից տրվեցին սպառիչ պատասխաններ:  
 
    

 

 

20 - ԿՈՂՄ ՁԱՅՆԵՐ ՍՏԱՑԱԾ ԵՎ ԸՆԴՈՒՆՎԱԾ ՈՐՈՇՈՒՄԸ ԿՑՎՈՒՄ Է ՍՈՒՅՆ ԱՐՁԱՆԱԳՐՈՒԹՅԱՆԸ: 
 
 

 
 

 

 

Լ Ս Ե Ց Ի Ն – 3  - Հայաստանի Հանրապետության Արագածոտն մարզի Աշտարակ 
համայնքի վարչական տարածքում 2023 թվականի տեղական 
տուրքերի և վճարների դրույքաչափերը սահմանելու  մասին 

 
 

 

Զեկուցումով հանդես եկավ Աշտարակ համայնքի ղեկավարի առաջին տեղակալ Շանթ 

Վահանյանը և առաջարկեց,  ղեկավարվելով <<Տեղական ինքնակառավարման մասին>> 

օրենքի 18-րդ հոդվածի 1-ին մասի 18-րդ  կետի և 38-րդ հոդվածի 1-ին մասի 2-րդ կետի, 

<<Տեղական տուրքերի և վճարների մասին>>  օրենքի 8-րդ հոդվածի 3-րդ մասի, 11-րդ 

հոդվածի 1-ին մասի, 12-րդ, 13-րդ, 14-րդ հոդվածների, <<Աղբահանության և սանիտարական 

մաքրման մասին>> օրենքի 5-րդ, 14-րդ  հոդվածների պահանջներով, սահմանել Աշտարակ 

համայնքի վարչական տարածքում 2023 թվականի տեղական տուրքերի ու վճարների 

դրույքաչափերը՝ համաձայն հավելված 1-ի, 2-ի, 3-ի,  4-ի,  5-ի, 6-ի։  Սույն որոշումն ուժի մեջ է 

մտնում պաշտոնական հրապարակմանը հաջորդող օրվանից և տարածվում է 2023 

թվականի հունվարի 1-ից հետո ծագած իրավահարաբերությունների վրա:  

Զեկուցողը նշեց, որ դրույքաչափերը սահմանելիս կիրառվել են նաև համապատասխան 

գործակիցներ գյուղական բնակավայրերի համար։ 



Բարձրացված հարցերին զեկուցողի կողմից տրվեցին սպառիչ պատասխաններ: 
 

 

 

 

 

20 - ԿՈՂՄ ՁԱՅՆԵՐ ՍՏԱՑԱԾ ԵՎ ԸՆԴՈՒՆՎԱԾ ՈՐՈՇՈՒՄԸ ԿՑՎՈՒՄ Է ՍՈՒՅՆ ԱՐՁԱՆԱԳՐՈՒԹՅԱՆԸ 
 
   

 
 

 
 

 
 
 

Լ Ս Ե Ց Ի Ն – 4 -  Հայաստանի Հանրապետության Արագածոտն մարզի Աշտարակ 
համայնքի 2023 թվականի  տարեկան բյուջեն հաստատելու մասին 

 
 

Հարցը ներկայացրեց Աշտարակ համայնքի ղեկավարի առաջին տեղակալ Շանթ 

Վահանյանը և առաջարկեց, ղեկավարվելով  <<Տեղական ինքնակառավարման մասին>> 

օրենքի 18-րդ հոդվածի 1-ին մասի  5-րդ կետի և <<Հայաստանի Հանրապետության 

բյուջետային համակարգի մասին>> օրենքի 32-րդ հոդվածի 5-րդ և 33-րդ հոդվածի 3-րդ 

մասերի պահանջներով, հաստատել Աշտարակ համայնքի 2023 թվականի տարեկան բյուջեն` 
 
 

 
/հազ. դրամ/    
 

                                      Վարչական բյուջե        Ֆոնդային բյուջե               Ընդամենը 
 

Եկամտային մաս                   3298338.0                        1920659.1                    5218997.1 
Ծախսային մաս                     3318338.0                        1990659.1                     5308997.1 
Դեֆիցիտ                               - 20000.0                         - 70000.0                    - 90000.0         

            Պահուստային ֆոնդ           250000.0                            0                                     250000.0 
 
 

 

Հաստատել Աշտարակ համայնքի 2023թ.-ի տարեկան բյուջեի եկամտային մասը` 

համաձայն հավելված  1-ի: Հաստատել Աշտարակ համայնքի 2023թ.-ի տարեկան բյուջեի 

ծախսային մասը` համաձայն բյուջետային ծախսերի գործառնական դասակարգման, 

համաձայն հավելված 2-ի: Հաստատել Աշտարակ համայնքի 2023թ.-ի տարեկան բյուջեի 

ծախսային մասը` համաձայն բյուջետային ծախսերի տնտեսագիտական դասակարգման, 

համաձայն հավելված  3-ի: Հաստատել Աշտարակ համայնքի 2023թ.-ի տարեկան բյուջեի 

տարեվերջի հավելուրդը կամ դեֆիցիտը (պակասուրդին), համաձայն հավելված  4-ի: 

Հաստատել Աշտարակ համայնքի տարեկան բյուջեի տարեվերջի հավելուրդի օգտագործման 

ուղղությունները կամ դեֆիցիտի (պակասուրդի) ֆինանասավորման աղբյուրները` համաձայն 

հավելված 5-ի: Հաստատել Աշտարակ համայնքի 2023թ.-ի տարեկան բյուջեի ծախսային 

մասը` համաձայն բյուջետային ծախսերի գործառնական և տնտեսագիտական  

դասակարգման, համաձայն   հավելված   6-ի: Թույլատրել համայնքի ղեկավարին համայնքի 

բյուջեի կատարման ընթացքում կատարելու վերաբաշխումներ ըստ գործառնական և 

տնտեսագիտական դասակարգման ծախսերի նախատեսված հոդվածների  միջև: Սահմանել, 



որ փոփոխությունների հանրագումարը բյուջետային տարվա ընթացքում չի կարող 

գերազանցել հաստատված չափաքանակների 15 %-ը: Սույն որոշումն ուժի մեջ է մտնում 

պաշտոնական հրապարակմանը հաջորդող օրվանից և տարածվում է 2023 թվականի 

հունվարի 1-ից հետո ծագած իրավահարաբերությունների վրա: 

 Բարձրացված հարցերին համայնքի ղեկավար Թ․ Շահվերդյանի և զեկուցողի կողմից 

տրվեցին սպառիչ պատասխաններ: 
 

 

  

 

 

20 - ԿՈՂՄ ՁԱՅՆԵՐ ՍՏԱՑԱԾ ԵՎ ԸՆԴՈՒՆՎԱԾ ՈՐՈՇՈՒՄԸ ԿՑՎՈՒՄ Է ՍՈՒՅՆ ԱՐՁԱՆԱԳՐՈՒԹՅԱՆԸ: 

 
 

Լ Ս Ե Ց Ի Ն – 5 -  Հարկային արտոնություն տալու մասին 

 
 

Զեկուցումով հանդես եկավ Աշտարակ համայնքի ղեկավարի առաջին տեղակալ Շանթ 

Վահանյանը և առաջարկեց, հիմք ընդունելով որոշ հարկատուների դիմումները, 

ղեկավարվելով <<Տեղական ինքնակառավարման մասին>> օրենքի 18-րդ հոդվածի 1-ին 

մասի 42-րդ կետի, <<Գույքահարկի մասին>> օրենքի 15-րդ հոդվածի 3-րդ կետի, <<Հողի 

հարկի մասին>> օրենքի 10-րդ հոդվածի, ՀՀ հարկային օրենսգրքի 230-րդ հոդվածի 3-րդ 

կետի, 245-րդ հոդվածի 2-րդ կետի պահանջներով,  Աշտարակ համայնքի մի քանի 

սեփականատերերի տրամադրել գույքահարկի, հողի հարկի, անշարժ գույքի հարկի և 

փոխադրամիջոցների գույքահարկի գծով արտոնություն /հավելված 1, 2/: 

Բարձրացված հարցերին զեկուցողի կողմից տրվեցին սպառիչ պատասխաններ: 
 

 

 

 

 

 
 

20 - ԿՈՂՄ ՁԱՅՆԵՐ ՍՏԱՑԱԾ ԵՎ ԸՆԴՈՒՆՎԱԾ ՈՐՈՇՈՒՄԸ ԿՑՎՈՒՄ Է ՍՈՒՅՆ ԱՐՁԱՆԱԳՐՈՒԹՅԱՆԸ: 

 
 

Լ Ս Ե Ց Ի Ն – 6 -  Հայաստանի Հանրապետության Արագածոտն մարզի Աշտարակ 
համայնքի  ավագանու 11.03.2022թ. N 26-Ա որոշման  մեջ 
փոփոխություններ և լրացումներ կատարելու մասին 

 
 

 Հարցը ներկայացրեց Աշտարակի համայնքապետարանի աշխատակազմի քարտուղար 

Սամվել Սահակյանը և առաջարկեց, ղեկավարվելով <<Նորմատիվ իրավական ակտերի 

մասին>> օրենքի 33, 34 հոդվածների պահանջներով, Աշտարակ համայնքի ավագանու 

11.03.2022թ. N 26-Ա որոշման 1-ին կետը շարադրել նոր խմբագրությամբ. 

<<1. Տալ համաձայնություն <<Արագածոտնի այգիներ>> ՍՊ ընկերության ՀՀ 

Արագածոտնի մարզի Աշտարակ համայնքում խաղողի այգիների հիմնման, գինեգործարանի, 

մառանի և հյուրատան կառուցման ներդրումային ծրագրին (կցվում է  հավելված 2):>> 



Զեկուցողը նշեց, որ վերը նշված ներդրումային ծրագրի մեջ կատարվել են որոշակի 

փոփոխություններ, որոնք արտացոլված են ներկայացվող հավելվածում։  

Բարձրացված հարցերին զեկուցողի կողմից տրվեցին սպառիչ պատասխաններ: 

 
 

18 – ԿՈՂՄ, 1 - ՁԵՌՆՊԱՀ  ՁԱՅՆԵՐ ՍՏԱՑԱԾ ԵՎ ԸՆԴՈՒՆՎԱԾ ՈՐՈՇՈՒՄԸ ԿՑՎՈՒՄ Է ՍՈՒՅՆ 
ԱՐՁԱՆԱԳՐՈՒԹՅԱՆԸ:  
 
Շ․ Վահանյանը չի մասնակցել քվեարկությանը։ 
 

 
 

Լ Ս Ե Ց Ի Ն – 7 -  Աշտարակ համայնքի սանիտարական մաքրման ու աղբահանության 
իրականացման կարգերը հաստատելու  մասին 

 
 
 

 Զեկուցումով հանդես եկավ աշխատակազմի քարտուղար Սամվել Սահակյանը և 

առաջարկեց, ղեկավարվելով <<Տեղական ինքնակառավարման մասին>> օրենքի 18-րդ 

հոդվածի 1-ին մասի 20-րդ կետով, <<Աղբահանության և սանիտարական մաքրման մասին>> 

օրենքի 10-րդ հոդվածի  4-րդ մասով և 13-րդ հոդվածով, հաստատել Աշտարակ համայնքի 

աղբահանության իրականացման կարգը՝ համաձայն հավելված 1-ի: Հաստատել Աշտարակ 

համայնքի վարչական տարածքից  ոչ կենցաղային և խոշոր  եզրաչափերի աղբի  հավաքման 

և տեղափոխման թույլտվության տրամադրման պայմանների կարգը՝ համաձայն հավելված 

2-ի: Հասատատել Աշտարակ համայնքում աղբահանության վճար վճարողների հաշվառման, 

աղբահանության վճարի հաշվարկման և գանձման կարգը՝ համաձայն հավելված 3-ի: 

Հաստատել Աշտարակ համայնքի սանիտարական մաքրման կարգը՝ համաձայն հավելված   

4-ի: 
 

 

19 - ԿՈՂՄ ՁԱՅՆԵՐ ՍՏԱՑԱԾ ԵՎ ԸՆԴՈՒՆՎԱԾ ՈՐՈՇՈՒՄԸ ԿՑՎՈՒՄ Է ՍՈՒՅՆ ԱՐՁԱՆԱԳՐՈՒԹՅԱՆԸ: 
 

 

 

 

Շ․ Վահանյանը չի մասնակցել քվեարկությանը։ 
 
  
 

 

 

 

 

Լ Ս Ե Ց Ի Ն – 8  -  Հայաստանի Հանրապետության Արագածոտն մարզի Աշտարակ 
համայնքի  ավագանու 09.12.2022թ. N 178-Ա որոշման  մեջ 
փոփոխություններ և լրացումներ կատարելու մասին 

 
 
 
 
 

 

Հարցը ներկայացրեց համայնքապետարանի աշխատակազմի քարտուղար Սամվել 

Սահակյանը և առաջարկեց,  ղեկավարվելով <<Նորմատիվ իրավական ակտերի մասին>> 

օրենքի 33, 34 հոդվածների պահանջներով, Աշտարակ համայնքի ավագանու 09.12.2022թ.            



N 178-Ա որոշման 17, 18, 19, 20, 21, 22, 23, 24, 25, 26, 27 hավելվածները շարադրել նոր 

խմբագրությամբ:  

Զեկուցողը նշեց, որ սույն որոշման ընդունմամբ վերացվում են հաստիքացուցակներում 

առկա որոշակի անհամապատասխանությունները, որոնք մեծամասամբ կապված են 

01․01․2023թ․ նախատեսվող նվազագույն աշխատավարձի բարձրացման հետ:  

Բարձրացված հարցերին զեկուցողի կողմից տրվեցին սպառիչ պատասխաններ: 

19 - ԿՈՂՄ ՁԱՅՆԵՐ ՍՏԱՑԱԾ ԵՎ ԸՆԴՈՒՆՎԱԾ ՈՐՈՇՈՒՄԸ ԿՑՎՈՒՄ Է ՍՈՒՅՆ ԱՐՁԱՆԱԳՐՈՒԹՅԱՆԸ: 

Շ․ Վահանյանը չի մասնակցել քվեարկությանը։ 

 
 

 

Լ Ս Ե Ց Ի Ն – 9 -  Աշտարակի համայնքապետարանի <<Աշտարակի մշակույթի 
պալատ>> համայնքային ոչ առևտրային կազմակերպություն 
ստեղծելու, կանոնադրությունը, կառուցվածքը և 
հաստիքացուցակը հաստատելու մասին   

 
 

 
 

 

 

 Զեկուցումով հանդես եկավ աշխատակազմի քարտուղար Սամվել Սահակյանը և 

առաջարկեց, ղեկավարվելով <<Տեղական ինքնակառավարման մասին>> օրենքի 18-րդ 

հոդվածի 1-ին մասի 28-րդ կետի և <<Պետական ոչ առևտրային կազմակերպությունների 

մասին>> օրենքի 9-րդ հոդվածի 5-րդ մասի պահանջներով, հաշվի առնելով համայնքի 

ղեկավարի առաջարկությունը, ստեղծել <<Աշտարակի մշակույթի պալատ>> համայնքային ոչ 

առևտրային կազմակերպություն: Հաստատել <<Աշտարակի մշակույթի պալատ>> 

համայնքային ոչ առևտրային կազմակերպության կանոնադրությունը` համաձայն հավելված 

1-ի: Հաստատել համայնքային ոչ առևտրային կազմակերպության կառուցվածքը, 

աշխատակիցների քանակը, հաստիքացուցակը և պաշտոնային դրույքաչափերը՝ համաձայն 

հավելված 2-ի: Ապահովել <<Աշտարակի մշակույթի պալատ>> համայնքային ոչ առևտրային 

կազմակերպության կանոնադրության հաշվառումն իրավաբանական անձանց պետական 

ռեգիստրի գործակալությունում: 

Հարցի շուրջ լրացուցիչ պարզաբանումներ ներկայացրեց համայնքի ղեկավար                       

Թ․ Շահվերդյանը։  
 

19 - ԿՈՂՄ ՁԱՅՆԵՐ ՍՏԱՑԱԾ ԵՎ ԸՆԴՈՒՆՎԱԾ ՈՐՈՇՈՒՄԸ ԿՑՎՈՒՄ Է ՍՈՒՅՆ ԱՐՁԱՆԱԳՐՈՒԹՅԱՆԸ: 
 

Շ․ Վահանյանը չի մասնակցել քվեարկությանը։ 

 

 

 
 

 



Լ Ս Ե Ց Ի Ն – 10 - Հողամասերի նպատակային նշանակությունը փոփոխելու  մասին 

 

 

 

 

 
 

Հարցը ներկայացրեց Աշտարակի համայնքապետարանի աշխատակազմի 

քաղաքաշինության  և հողաշինության բաժնի պետի տեղակալ Ն․ Մուրադյանը և 

առաջարկեց, հիմք ընդունելով դիմումները,  համաձայնություն տալ համայնքի վարչական 

տարածքում գտնվող մի շարք հողամասերի նպատակային և գործառնական նշանակությունը 

փոփոխել:  

Զեկուցողը նշեց, որ փոփոխության դեպքում նրանք պարտավոր են վճարելու 

կադաստրային արժեքների տարբերությունը: 

Բարձրացված հարցերին զեկուցողի կողմից տրվեցին սպառիչ պատասխաններ: 
 

 

19 - ԿՈՂՄ ՁԱՅՆԵՐ ՍՏԱՑԱԾ ԵՎ ԸՆԴՈՒՆՎԱԾ ՈՐՈՇՈՒՄԸ ԿՑՎՈՒՄ Է ՍՈՒՅՆ ԱՐՁԱՆԱԳՐՈՒԹՅԱՆԸ: 
 

Շ․ Վահանյանը չի մասնակցել քվեարկությանը։ 
 

 
 
 
 

Լ Ս Ե Ց Ի Ն – 11 -  Գյուղատնտեսական արտադրական շենք-շինությունների կառուցման 
նպատակով  հողամասերի նպատակային նշանակությունը փոփոխելու 
մասին 

 
 
 
 

 
 

 Զեկուցումով հանդես եկավ  Աշտարակի համայնքապետարանի աշխատակազմի 

քաղաքաշինության և հողաշինության բաժնի պետի տեղակալ Ն․ Մուրադյանը և 

առաջարկեց,  հիմք ընդունելով քաղաքացիների  գյուղատնտեսական արտադրական շենք-

շինությունների կառուցման հայտերը, ղեկավարվելով Հայաստանի Հանրապետության 

հողային օրենսգրքի 7 հոդվածի 15-րդ կետի և <<Տեղական ինքնակառավարման մասին>> 

օրենքի 18 հոդվածի 1-ին մասի 29 կետի պահանջներով, համաձայնություն տալ 

քաղաքացիների և իրավաբանական անձի սեփականություն հանդիսացող որոշ հողամասերի 

նպատակային նշանակությունը արդյունաբերության, ընդերքօգտագործման և այլ 

արտադրական նշանակության օբյեկտների հողեր նպատակային նշանակության, իսկ 

գործառնական նշանակությունը` գյուղատնտեսական արտադրական փոփոխելուն:   

 Բարձրացված հարցերին զեկուցողի կողմից տրվեցին սպառիչ պատասխաններ: 
 

 

19 - ԿՈՂՄ ՁԱՅՆԵՐ ՍՏԱՑԱԾ ԵՎ ԸՆԴՈՒՆՎԱԾ ՈՐՈՇՈՒՄԸ ԿՑՎՈՒՄ Է ՍՈՒՅՆ ԱՐՁԱՆԱԳՐՈՒԹՅԱՆԸ: 
 

Շ․ Վահանյանը չի մասնակցել քվեարկությանը։ 
 

 

 
 
 
 
 
 
 
 

 



Լ Ս Ե Ց Ի Ն – 12 -   Համայնքային սեփականություն հանդիսացող հողամասերը ուղղակի 
վաճառքով օտարելու մասին 

 
 

 

Հարցը ներկայացրեց Աշտարակի համայնքապետարանի աշխատակազմի 

քաղաքաշինության և հողաշինության բաժնի պետի տեղակալ Ն. Մուրադյանը և 

առաջարկեց, ղեկավարվելով Հայաստանի Հանրապետության  հողային օրենսգրքի 66 

հոդվածի,  Հայաստանի Հանրապետության կառավարության 26.05.2016թ. N 550-Ն 

որոշման, <<Տեղական ինքնակառավարման մասին>> օրենքի 18 հոդվածի 1-ին մասի 21 

կետի պահանջներով, հիմք ընդունելով քաղաքացիների դիմումները, ուղղակի վաճառքով 

օտարել Աշտարակ համայնքի բնակավայրերում առկա հողատարածքը: 

Բարձրացված հարցերին զեկուցողի կողմից տրվեցին սպառիչ պատասխաններ: 
 

 

 

18 – ԿՈՂՄ, 1 - ՁԵՌՆՊԱՀ  ՁԱՅՆԵՐ ՍՏԱՑԱԾ ԵՎ ԸՆԴՈՒՆՎԱԾ ՈՐՈՇՈՒՄԸ ԿՑՎՈՒՄ Է ՍՈՒՅՆ 
ԱՐՁԱՆԱԳՐՈՒԹՅԱՆԸ:  
 
Շ․ Վահանյանը չի մասնակցել քվեարկությանը։ 
 
 
 
 
 
 
 

 
 

 

Լ Ս Ե Ց Ի Ն – 13  -   Հայաստանի Հանրապետության և Աշտարակի համայնքային 
սեփականություն հանդիսացող որոշ հողամասեր աճուրդ-
վաճառքով օտարելու  և վարձակալության իրավունքով /մրցույթ/ 
տրամադրելու թույլտվություն տալու մասին   

 
 

Հարցը ներկայացրեց Աշտարակի համայնքապետարանի աշխատակազմի 

քաղաքաշինության և հողաշինության բաժնի պետի տեղակալ Ն․ Մուրադյանը և առաջարկեց, 

ղեկավարվելով Հայաստանի Հանրապետության հողային օրենսգրքի 67-70 հոդվածների, 

Հայաստանի Հանրապետության կառավարության 12.04.2001թ. N 286 որոշման և  

<<Տեղական ինքնակառավարման մասին>>  օրենքի 18-րդ հոդվածի 1-ին մասի 21-րդ կետի 

դրույթներով, համայնքային սեփականություն հանդիսացող, բնակավայրերի հողեր 

նպատակային նշանակության հողամասերը աճուրդ-վաճառքի միջոցով օտարել, տրամադրել 

վարձակալության իրավունքով /մրցույթ/ և հաստատել մեկնարկային գին՝ համաձայն 

հավելված 1-ի, համայնքային սեփականություն համարվող  գյուղատնտեսական 

նշանակության որոշ հողամասեր  աճուրդ-վաճառքով օտարել, տրամադրել վարձակալության 

իրավունքով /մրցույթ/  և հաստատել մեկնարկային գին՝ համաձայն հավելված 2-ի: 

Բարձրացված հարցերին զեկուցողի կողմից տրվեցին սպառիչ պատասխաններ: 
   

 

 

19 - ԿՈՂՄ ՁԱՅՆԵՐ ՍՏԱՑԱԾ ԵՎ ԸՆԴՈՒՆՎԱԾ ՈՐՈՇՈՒՄԸ ԿՑՎՈՒՄ Է ՍՈՒՅՆ ԱՐՁԱՆԱԳՐՈՒԹՅԱՆԸ: 

Շ․ Վահանյանը չի մասնակցել քվեարկությանը։ 



 

 

 

Օրակարգի հարցերը սպառված են: 

Ավագանին աշխատանքներն ավարտեց 2022 թվականի դեկտեմբերի 28-ին: 
 
 

 

 

 

 

 

 

 

Շ 

 

 

 

 

 

 

 

 

 

Ա Վ Ա Գ Ա Ն Ի`  

